
Iya mhemuc meeguy nseediq

Ndaan so seediq cbeyo, ye dungus iya mhemuc so mangal nseediq.
Ado ka mosa tmlenga seediq, ini mmehenuc mangal tndiyan na seediq,
so tdiyan boyak peni. Ma ini daha huwa hari ka so uxe boyak, pada ma

miric, ini huwa hari kiya mesa si [yung Watan ngayan na. Heya we mkela

riyung mosa Imiqu, heya stexan mosa Imiqu, ye mthbaro mosa ma gisu daha

sgeya siyo eluw ka hndayu na seediq, hndayu seediq kiya yaani wada
phuling ciida, stiyan na gmeya siyo eluw ka hndayu na. Ma kiya ka qmita
Iyung Watan, ye muure mita hndayu ma wada na ngalun, wada na puqun
hndayu di.

Nigal hei boyak ka hndayu kiya. Mseyang ka seediq tnhdayu ma
mchaya seediq kiya, ma na wada puqun hndayu mu di, tae ta bobo na mesa
ka seediq tnhudayu kiya. Ini gbsiyaq ye mnosa Imiqu ka Iyung Watan, ye
mnosa mita tlenga na, inu wada qrapun sume ka Iyung Watan kiya di. Ginu
wada rheqan kana graqin na tunux, wada sligan quwqa na duri, so nii ka
dungus kesun daha mhemuc gmeeguy mangal boyak nseediq. Ye malu

mhemuc meeguy nseediq, uxe, uxe malu mhemuc mangal na seediq, ani

mmaanu iya ta bale mhemuc meequy nseediq. Ani q nseediq, ani na tama
bubu, ani naq dadan duri, iya ta mhemuc mangal nseediq.

Seediq cbeyo snkuxul mosa tmlenga, ani naq betaq saya, smkuxul
mosa Imiqu riso saya. Tgsaun tama daha ka gaya mosa Imiqu, ini
mmhemuc meeguy nseediq. Nagah bale meeguy nseediq mesa.

Kingal seediq alang miyan, madis huling na mosa phuling mnetun
tlenga nseediq tndiyan boyak, muudis boyak kiya na, smkagul huling na
mosa gmerac boyak ki, ini kberiq mosa phuling dungan seediq kiya, tlenga
na seediq tudiyan sume ka tlenga seediq. Hatan mosa gqmerac sume ka
huling na ma heya. Ini kela seediq kiya, wada asi qrapi sume ka seediq
mnadis huling, wada gremun ka baga na ma prequn nbuyas na ma sliqan

quwaq na uri. Bale ba seediq meeguy nagah utux na uri.

